
Brilage.

L. Papitlidhes Breve an den Crzbijdhoi vou Miindyen - Freifing.

Venerabili Fratri Gregorio
Archiepiscopo Monacensi et Frisingensi

PIUS P. P. IX.

Venerabilis Frater, Salutem et Apostolicam Benedictionem.
Gravissimas inter acerbifates, quibus undique premimur, in hac
tanta temporum perturbatione et iniquitate vehementer dolemus,
cum noscamus, in variis Germaniae regionibus reperiri nonnullos
catholicos etiam viros, qui sacram theologiam ac philosophiam
tradentes minime dubitant quandam inauditam adhuc in Ecclesia
docendi seribendique libertatem inducere, novasque et omnino
improbandas opiniones palam publiceque profiteri et in vulgus
disseminare. Hine non levi moerore affecti fuimus, Venerabilis
Frater, ubi tristissimus ad Nos venit nuntius, presbyterum Jaco-
bum Frohschammer in ista Monacensi Academia philosophiae
doctorem hujusmodi docendi scribendique licentiam prae ceteris
adhibere, eumque suis operibus in lucem editis perniciosissimos
tueri errores. Nulla igitur inter posita mora, Nostrae Congrega-
tioni libris notandis praepositae mandavimus, ut praecipua volu-
mina, quae ejusdem Presbyteri Frohschammer nomine circum-
feruntur, cum maxima diligentia sedulo perpenderet et omnia ad
nos referret. Quae volumina germanice seripta titulum habent:
Introductio in philosophiam, — De libertate scientiae, —
Athenaewm — quorum primum anno 1838, alterum anno 1861,
tertium vero vertente hoc anno 1862 istis Monacensibus typis in
lucem est editum. ;

Itaque eadem Congregatio Nostris mandatis diligenter obse-
quens summo studio aceuratissimum examen instituit, omnibus-
que semel iferumque serio ac mature ex more discussis et per-
pensis judicavit, Auctorem in pluribus non recte sentire, ejusque
doctrinam a veritate catholica aberrare. Atque ex duplici prae-

sertim capite, et primo quidem propterea quod auctor tales hu-
manae rationi tribuat vires, quae rationi ipsi minime competunt,
secundo vero, quod eam omnia opinandi et quidquid semper au-
dendi libertatem eidem rationi concedat, ut ipsius Ecclesiae jura,
officium et auctoritas de medio omnino tollantur. Namque auc-
tor in primis edocet, philosophiam, si recta ejus habeatur notio,
posse non solum percipere et intelligere ea christiana dogmata,
quae naturalis ratio cum fide habet communia (tamquam com-
mune scilicet perceptionis objectum), verum etiam ea, quae chri-
stianam religionem fidemque maxime et proprie efficiunt, ipsum-
que scilicet supernaturalem hominis finem, et ea omnia, quae ad
ipsum spectant, atque sacratissimum Dominicae Incarnationis
mysterium ad humanae rationis et philosophiae provinciam per-
tinere, rationemque, dato hoc objecto, suis propriis prineipiis
scienter ad ea posse pervenire. Etsi vero aliquam inter haec et
illa dogmata distinetionem auctor inducat, et haec ultima minori
jure rationi adtribuat, tamen clare aperteque docet, etiam haec
contineri inter illa, quae veram propriamque scientiae seu phi-
losophiae materiam constituunt. Quocirca ex ejusdem auctoris
sententia concludi omnino possit ac debeat, rationem in abditis-
simis etiam divinae Sapientiae ac Bonitatis, immo etiam et liberae
ejus voluntatis mysteriis, licet posito revelationis objecto, posse
ex se ipsa, nen jam ex divinae auctoritatis principio, sed ex
naturalibus suis principiis et viribus ad scientiam seu certitudi-
nem pervenire.

Quae auctoris doctrina quam falsa sit et erronea nemo est,
qui christianae doctrinae rudimentis vel leviter imbutus non illico
videat planeque sentiat. Namque si isti philosophiae cultores
vera ac sola rationis et philosophicae disciplinae tuerentur prin-
cipia et jura, debitis certe laudibus essent persequendi. Si qui-
dem vera ac sana philosophia nobilissimum suum locum habet,
cum ejusdem philosophiae sit, veritatem diligenter inquirere, hu-
manamque rationem licet primi hominis culpa obtenebratam, nullo
tamen modo exstinelam recte ac sedulo excolere, illustrare, ejus-
que cognitionis objectum ac permultas veritates percipere, bene
intelligere, promovere, earumque plurimas, uti Dei existentiam,

naturam, attributa, quae etiam fides credenda proponit, per ar-
gumenta ex suis prineipiis petita demonstrare, vindicare, defendere,
atque hoc modo viam munire ad haec dogmata fide rectius te-
nenda, et ad illa etiam reconditiora dogmata, quae sola fide per-
cipi primum possunt, ut illa aliquo modo a ratioue intelligantur.
Haee quidem agere atque in his versari debet severa et pulcher-
rima verae philosophiae scientia. Ad quae praestanda si viri
doeti in Germaniae Academiis enitantur pro singulari inelytae
illius Nationis ad severiores gravioresque disciplinas excolendas
propensione, eorum studium a Nobis comprobatur et commenda-
tur, cum in sacrarum rerum utilitatem profectumque convertant,
quae illi in suos usus invenerint,

At vero in hoc gravissimo sane negotio tolerare nunquam
possumus, ut omnia temere permisceantur, utque ratio illas etiam
res, quae ad fidem pertinent, occupet atque perturbet, cum cer-
tissimi omnibusque notissimi sint fines, ultra quos ratio nunquam
suo jure est progressa vel progredi potest. Atque ad haec dog-
mata ea omnia maxime apertissimeque spectant, quae supernatu-
ralem hominis elevationem, ac supernaturale ejus cum Deo com-
mercium respiciunt, atque ad hune finem revelata noscuntur. Et
sane cum haec dogmata sint supra naturam, ideirco naturali ra-
tione ac naturalibus prineipiis atlingi non possunt. Nunquam
siquidem ratio suis naturalibus principiis ad hujusmodi dogmata
scienter tractanda effici potest idonea. Quodsi haec isti temere
asseverare audeant, sciant, se cérle non a quorumlibet doctorum
opinione, sed a communi, et nunquam immutata Ecclesiae doctrina
recedere. Ex divinis enim Literis et Sanctorum Patrum tradi-
tione constat, Dei quidem existentiam multasque alias veritates,
ab iis etiam, qui fidem nondum susceperunt, naturali rationis
lumine cognosei, sed illa reconditiora dogmata Deum solum ma-
nifestasse, dum notum facere voluit mysterium, quod abscond;-
tum fuit a seculis et generationibus ') et ita quidem, ut post-
quam multifariam multisque modis olim loquutus esset patri-
bus in prophetis, novissime nobis loguutus est in Filio, per

quem fecit et seculal) . ... Deum enim nemo vidit unquam;
unigenttus Filius, qui est in sinu Patris, ipse enarravit. %)
(Quapropter Apostolus, qui Gentes per ea, quae facta sunt, cog-
novisse testatur, disserens de gratin ef veritate®), quae per
Jesum Christum facta est, loquimur, inquit, Dei sapientiam
in mysterio, quae abscondita est . . .. quam nemo principum
hujus seculi cognovit . . . . Nobis autem revelavit Deus per
Spiritum Svum . . . . Spiritus enim omnia scrutatur, etiam
profunda Dei.  Quis enim hominwmn scit quae sunt hominis,
nist spiritus hominis, qui in ipso est? Ita et quae Dei sunt
nemo cognovit, nist Spiritus Dei. *) Hisce aliisque fere innu-
meris divinis eloquiis inhaerentes S. S. Patres in Ecclesiae doe-
trina tradenda continenter distinguere curarunt rerum divinarum
notionem, quae naturalis intelligentiae vi omnibus est communis
ab illarum rerum notitia, quae per Spiritum Sanctum fide suseipi-
tur, et constanter docuerunt, per hanc ea nobis in Christo reve-
lari mysteria, quae non solum humanam philosophiam, verum
etiam angelicam naturalem intelligentiam transcendunt, quaeque,
etiamsi divina revelatione innotuerint et ipsa fide fuerint sus-
cepla, tamen sacro adhuec ipsius fidei velo tecta et obscura cali-
gine obvoluta permanent, quamdiu in hac mortali vita peregrina~
mur a Domino 2),

Ex his omnibus patet alienam omnino esse a catholicae
Ecclesiae doctrina sententiam, qua idem Frohschammer asserere
non dubitat, omnia indiseriminatim christianae religionis dogmata
esse objectum naturalis scientiae seu philosophiae, et humanam
rationem historice tantum excultam, modo haec dogmata ipsi
rationi tamquam objectum proposita fuerint, posse ex suis natu-

Grat. 1. 10. 8. Leo de Nat. Dom. Serm. 9. 8. Cyrill. Alex, contra Nestor.
lib. 3. initio in Joann. 1. 9. S. Joann. Dam. de fide orthod. 1. 1. 2. in
1. Cor. c. 2. 5. Hier, in Gal, III. 2,



gy gk

ralibus viribus et principio ad veram de omnibus etiam recondi-
tioribus dogmatibus scientiam pervenire,

Nunc vero in memoratis ejusdem auctoris seriptis alia do-
minatur sententia, quae catholicae Ecclesiae doctrinac ac sensul
plane adversatur. Etenim eam philosophiae tribuit libertatem,
quae non scientiae libertas, sed omnino reprobanda et intoleranda
philosophiae licentia sit appellanda. Quadam enim distinctione
inter philosophum et philosophiam facta, tribuit philosopho jus
et officium se submittendi auctoritati, quam veram ipse probave-
rit, sed utrumque philosophiae ita denegat, ut, nulla doctrinae
revelatae ratione habita, asserat, ipsam nunquam debere ac posse
Auctoritati se submittere, Quod esset tolerandum et forte ad-
mittendum, si haec dicerentur de jure tantum, quod habet phi-
losophia, suis prineipiis, seu methodo, ac suis conclusionibus uti,
sicut et aliae scientiae, ac si ejus libertas consisteret in hoc suo
jure utendo, ita ut nihil in se admitteret, quod non fuerit ab
ipsa suis conditionibus acquisitum, aut fuerit ipsi alienum. Sed
haee justa philosophiae libertas suos limites noscers et experiri
debet. Nunquam enim non solum philosopho, verum etiam phi-
losophiae licebit, aut aliquid contrarium dicere iis, quae divina
revelatio et Ecclesia docet, aut aliquid ex eisdem in dubium vo-
care, propterea quod non intelligit, aut judicium non suscipere,
quod Ecclesiae auctoritas de aliqua philosophiae conclusione,
quae hucusque libera erat, proferre constituit. ~Accedit etiam, ul
idem auctor philosophiae libertatem, seu potius effrenatam licen-
tiam tam acriter, tam temere propugnet, ut minime vereatur as-
serere, Ecclesiam non solum non debere in philosophiam un-
quam animadvertere, verum etiam debere ipsius philosophiae to-
lerare errores, eique relinquere, ut ipsa se corrigat; ex quo eve-
nit, ut philosophi hanc philesophiae libertatem necessario parti-
cipent, atque ita etiam ipsi ab omni lege solvantur. Ecquis non
videt, quam vehementer sit rejicienda, reprobanda et omnino dam-
nanda hujusmodi Frohschammer sententia atque doctrina? Et-
enim Ecclesia ex divina sua institutione et divinae fidei depositum
integrum inviolatumque diligentissime custodire, et animarum sa-
luti summe studio debet continenter advigilare, ac summa cura

ea omnia amovere et eliminare, quae vel fidei adversari, vel ani-
marum salutem quovis modo in diserimen adducere possunt.
(Quocirea Ecclesia ex potestate sibi a divino suo Auctore com-
missa non solum jus, sed officium praeserfim habet non tole-
randi, sed praescribendi ac damnandi omnes errores, si ita fidei
integritas et animarum salus postulaverint, et omni philosopho,
qui Ecclesiae filius esse velit, ac etiam philosophiae officium in-
cumbit nihil unquam dicere contra ea, quae Ecclesia docet, et
ea retractare, de quibus eos Ecclesia monuerit. Sententiam au-
tem, quae contrarium edocet, omnino erroneam, et ipsi fidei,
Ecclesiae ejusque auctoritati vel maxime injuriosam esse edici-
mus et declaramus.

Quibus omnibus accurate perpensis de eorundem V. V. F.F.
N. N. 8. R. E. Cardinalium Congregationis libris notandis praepo-
sitae consilio, ac motu proprio, et certa scientia matura delibera-
tione Nostra, deque Apostolicae Nostrae potestatis plenitudine prae-
dictos libros Presbyteri Frohschammer tamquam continentes pro-
positiones et doetrinas respective falsas, erroneas, Ecclesiae ejus-
que auctoritati ac juribus injuriosas reprobamus, damnamus, ac
pro reprobatis et damnatis ab omnibus haberi volumus, atque
eidem Congregationi mandamus, ut eosdem libros in indicem
prohibitorum librorum referat.

Dum vero haec Tibi significamus, Venerabilis Frater, non
possumus non exprimere magnum animi Nostri dolorem, cum
videamus hune filium eorundem librorum auctorem, qui cetero-
quin de Ecclesia bene mereri potuisset, infelici quodam cordis
impetu misere abreptum in vias abire, quae ad salutem non du-
cunt, ac magis magisque a recto tramite aberrare, Cum enim alius
e¢jus liber de animarum origine prius fuisset damnatus, non so-
fum se minime submisit, verum etiam non extimuit, eundem
errorem In his etiam libris denuo docere, et Nostram Indicis Con-
gregationem contumeliis cumulare, ac multa alia contra Ecclesiae
agendi rationem temere mendaciterque pronuntiare.

(Quae omnia talia sunt, ut iis merito atque optimo jure in-
dignari potuissemus. Sed nolumus adhuc paternae Nostrae cari-
tatis viscera erga illum deponere, et iccirco Te, Venerabilis Frater,

excitamus, ut velis eidem manifestare cor Nostrum paternum et
acerbissimum dolorem, cujus ipse est causa, ac simul ipsum sa-
luberrimis monitis hortari et monere, ut Nostram, quae commu-
nis est omnium patris, vocem audiat, ac resipiscat, quemadmodum
catholicae Ecclesiae filium decet, et ita nos omnes laetitia affi-
ciat, ac tandem ipse feliciter experiatur, quam jucundum sit, non
vana quadam et perniciosa libertate gaudere, sed Domino adhae-
rere, cujus jugum suave est et onus leve, cujus eloquia casta,
igne examinata, cujus judicia vera, justificata in semetipsa, et
cujus universae viae misericordia et veritas.

Denique hac etiam occasione libentissime utimur, ut iterum
testemur et confirmemus praecipuam Nostram in Te benevolen-
tiam. Cujus quoque esse pignus volumus Apostolicam Benedic-
tionem, quam intimo cordis affectu Tibi ipsi, Venerabilis Frater,
et gregi Tuae curae commisso peramanter impertimus.

Datum Romae apud S. Petrum die 11. Decembris Anno 1862.

Pontificatus Nostri Anno Decimo septimo.

Pius P. P. IX.

IL. Ueber den Gebrand) der Stearin- und fBamﬁinfetaen, Des
Gafes und ded Petroleumsd beim Gotteddicnite.

Sieritber entnehmen wir dem Archiv fiir fatholijdhed Kirdenredt
(5. . 1863) folgende Bemerfungen:

1. Bet der peiligen Meffe find Kergen aud rveinem Wad)fe u ver:
wenden, und nur fitr den Nothfall wird der Gebraud) von Stearin: und
Paraffinfersen, vou Talg: oder Oellidytern geftattet.

2. Bei Audjtellung ded Hocdhwirdigiten Guted find Wadysferzen
in der vovgejchrichenen 3ahl su nehmen; fber diefe hinaud fonnen des
groferen Glanged wegen aud) andere Kevzen, Oel, Petroleum und felbjt
®as verwendet werbem.

3. Beim ewigen Lidyte ift fedweded Oel, andy Petvolewm geftattet.

4, Bm Falidungen ded Wadyfed durd) Mifdung mit Pavaffin
erfennen gu founen, dienen folgende Notizen, weldie dad Hodhwiirdige
Regendburger Orbinaviat dem Klevnd befannt gegeben:

« D8 Paraffin wird grofentheild aud Braunfohle gewonnen und
viel gur Darjtellung febr fhoner Kersen von hober Lichtftdrfe verwendet;
und da ed im Preife unter dem Wadhie ftebt (der Jentner Paraffin bejter Art
Poftet 73 {l., der Sentuer veined gebleidhted Bienenwadd etwa 128 fl.),



